Na Fronte un Pensamento

Baixa pola gorxa, afoga

Sente o Medo na caluga

E no lar da noz

O Nó que se fixo a túa Voz

Ollos tristeiros de Valente

Acompañan ás túas Bágoas

Pápebras e Pestanas

E derrámaste

Meixelas abaixo

E como s verbas

A Parada nos Beizos

E deixas que percorran

Polo queixo

A Humidade coma Bico, 

Coma Beixo

E Sentes no Peito

Como se vai rompendo

Cegando ao Embigo

Nos Ombros o Peso

Baixando polos Brazos

Chegándo ao Cóbado

No Puso a Dor

Do Detido

Caendo polos dedos

Ao Chan da túa existencia

Non te colle polo Van

O Vento Mareiro

Como os Seos agochan

A náusea e o mareo…

Síntome moi mal doctor

O tremor nas pernas

Nas coxas e nas canelas…

E os xeonllos Vainse…

A Dúbida na sofraxe

E os nocellos Vainse…

Aínda tes dedas nos pés

Aínda tes a empeña

Enriba da planta

Aínda tes Voz no Pescozo

Non caias

Senta ´sa nádegas

Na Fronte un Pensamento 

Que non é ingua, mamilas

Pene ou vaxina

Búscao nas costas

Colle azos polas mans

Sénteo subindo polos antebrazos…

